
Umjesto uvoda

U trenutku dok ovo piSem, navrsavaju se skoro tri puna
mjeseca od nasilnih demonstracija koje su potresle
poslijeratnu Bosnu i Hercegovinu. O samim demon-
stracijama, njihovim uzrocima, povodima, znacenju i
moguc¢im posljedicama - o svemu tome se nadugacko
i nasiroko pisalo i javno govorilo, sa razli¢itih aspekata i
iz razlicitih perspektiva. Ipak, u najve¢em broju slucaje-
va, demonstracije se promatraju kao socijalni bunt, izraz
nezadovoljstva gradana stanjem u zemlji, Stavide - kao
nekakva “narodna revolucija”. Ocjenjuju se pozitivnim,
a svaki pokusaj da se ta deSavanja sagledaju iz nesto
drugacijeg kuta, mozda malo dublje u pogledu uzroka
i posljedica, doZivljava se politicki nekorektnim. Nista
¢udno, jer nasim javnim prostorom dominiraju samo-
proklamirani borci za socijalna prava, razliciti salonski
revolucionari, wannabe-ljevicari i liberali svih moguc¢ih
pravaca i frakcija, u biti postkomunisti¢ka drustvena eli-
ta transformirana od nekadasnje komunisticke, koja je
vec¢ odavno ostvarila ono $to talijanski marksisticki filo-
zof Antonio Gramsci naziva kulturnom hegemonijom,
odredujuci sistem vrijednosti i pozeljne ideje i norme.
Ipak, uprkos svemu tome, promatranje proteklih
protesta i demonstracija samo kao socijalnog bunta i
nezadovoljstva trenutnim stanjem u zemlji potpuno je
povrsno gledanje. Ovi protesti su, naime, na povr$inu
izbacili niz stvari, niz negativnih pojava koje je ovo

drustvo dugo vremena “guralo pod tepih” i
zatvaralo o¢i pred njima, radije se zanose-
¢éi mitovima, ublehama i Sarenim laZama,
umjesto ozbiljnog suocavanja sa neprijatnom
i surovom istinom. Demonstracije i pojave
koje su ih pratile ogoljele su svu bijedu naseg
drustva i ucinile vidljivim simptome bolesti
koja ga izjeda ve¢ dugi niz godina. Ta bolest
je, pokazuju nedavni februarski dogadaji, ve¢
metastazirala i prijeti da bude kobna.

Zanemarivati sve to i ukazivati samo na
jedan aspekt tih protesta, onaj socijalni, ne
samo da je ignorantski, nego i opasno, jer ovi
protesti su od prestanka rata bili vjerovatno i
najopasniji udar na drzavu Bosnu i Hercego-
vinu, ionako veoma krhku, slabu, podijelje-
nu. Mozda je ovo $to kazem politicki neko-
rektno i mozda zvudi grubo, moze izgledati
da se autor ovog ¢lanka ne slaze, niti solidari-
zira sa “gladnim, obespravljenim, ponizenim
radnicima” i ostalim nezadovoljnim gradani-
ma, dovedenim na rub egzistencije. Zato Ze-
lim odmah u pocetku naglasiti da upravo tim
slojevima i pripadam: piSem, naime, iz per-
spektive nezaposlene osobe, koja je ve¢ Sestu
godinu (sa fakultetskom diplomom) na evi-
denciji Zavoda za zaposljavanje, koja dolazi
iz radnicke porodice, bez ikakve imovine ili
ustedevine (dakle, “proleterske”), koja dobro
zna $ta znaci siromastvo, krediti, dugovi, koja
je vi$e puta iskusila birokratsku i svaku dru-
gu nepravdu i uvjerila se u korupciju, nepo-
tizam, zloupotrebe... I bez ikakvog izgleda da
¢u uskoro taj svoj status promijeniti nabolje.
O tome bih mogao opsirno pisati, ali to bi ve¢
preslo u patetiku. U svakom slucaju, o svemu
tome znam iz linog iskustva, puno vise od
svih grlatih liberalno-ljevicarskih dusebriz-
nika i zagovornika borbe za socijalnu pravdu
- koji su, inace, mahom dobro “uhljebljeni”
i na razlic¢ite nacine naslonjeni “na drzavne
jasle”, od udobnih fotelja univerzitetskih ka-
tedri, preko medijskih redakcija pa sve do
projekt-menadzerskih pozicija raznoraznih
“nevladinih organizacija” i slicnih prodava-
onica magle.

Osim toga, same proteste sam u pocet-
ku podrzavao, pa ¢ak i u njima ucestvovao.
Protesti i demonstracije u demokratskim su
drustvima legitimna, iako tek krajnja mjera
izrazavanja nezadovoljstva politikom vlada-
juce garniture, s ciljem da se ista natjera da
uvazi zahtjeve gradana ili pak, u krajnjem
slu¢aju, podnese ostavku i omogu¢i vanred-
ne izbore. Protesti su kod nas, zbog krajnje
arogancije nasih politickih predstavnika, ve¢
u startu postali nasilni, vidjele su se nemi-
le scene sukoba sa policijom, kamenovanja
zgrade vlade, a uveder, prvog dana protesta,
predstavnici tuzlanskih demonstranata su ul-
timativno trazili (kako to na dnevniku FTV-a
u Cetvrtak 6. IL. uvecer kaza njihov predstav-
nik) ostavke “fadisticke i staljinisticke” kan-
tonalne vlade. I ovi zahtjevi su jo$ uvijek bili
legitimni. (Pitam se sada, da je kantonalni
premijer Causevi¢, inace na$ Gralanlija, o
kome kao ¢ovjeku nemam nimalo loSe mi-
$ljenje, ¢ak naprotiv, dozivljavam ga kao
prijatnu osobu - smogao hrabrosti i odmah
izagao pred demonstrante ili da je makar
kasnije, kada je ve¢ sve eskaliralo, ponudio
ostavku - da li bi, mozda, sve krenulo dru-
gacijim tokom?)

U svakom slucaju, poznato je $ta se sutra-
dan zbilo. Demonstracije su se prenijele i na
druge gradove Bosne i Hercegovine, ta¢nije
- one u dominantno bo$njackim sredinama
Federacije Bosne i Hercegovine. Zapaljene
su zgrade kantonalnih vlada, zapaljeno je i
Predsjednistvo - inace, zaista jedan od sim-
bola odbrane ove drzave, 1992.-1995., zapa-
ljen je i Arhiv BiH, u kome je stradao depo sa
neprocjenjivom arhivskom gradom. Sli¢no je
bilo i u Tuzli: svakome ko je (normalan) sto-
jao u toj masi i gledao kako gori zgrada Vla-
de Tuzlanskog kantona, ko je gledao tu masu,
ovaj put predvodenu ne obespravljenim rad-
nicima, nego nekim jedva punoljetnim ti-
nejdzerima (ako su uopce i bili punoljetni!),
sa maskama “Anonymous-a” na licu i anar-
histickim simbolima, kako s megafonima
najavljuju nove rusilacke pohode i paljevine,



Februarske demonstracije: sumorna slika bosnjackog drustva danas

17

mislim da je bilo jasno da se tu viSe ne radi ni
o kakvim radnickim protestima i socijalnom
buntu, nego o potpunoj anarhiji i UDARU
NA DRZAVU!

Bilo mi je, na kraju krajeva jasno, da ta-
kve stvari ni na koji na¢in ne vode rjesavanju
problema, ni onih nesretnih radnika kroz ne-
uspjelu i kriminalnu privatizaciju upropaste-
nih tuzlanskih firmi, koji su na odreden na-
¢in i pokrenuli proteste, niti svih nas ostalih
koji osje¢amo direktne posljedice siromastva,
nezaposlenosti i katastrofalne ekonomske si-
tuacije, zbog ¢ega smo podrzali proteste, pa
i izasli na ulice. Naprotiv, ono u §ta se tada
krenulo (stizale su i prepricavale se vijesti da
gore Sarajevo, Biha¢, Zenica...) moglo je sve
te probleme samo dodatno uvecati i pogor-
$ati. Valjda je to bilo jasno svakome ko ima
imalo razuma. Nazalost, u takvim situacija-
ma razum rijetko prevlada.

Kao histori¢ar, dobro znam da su mno-
gi slicni dogadaji vodili u potpunu propast,
u potpuni uzas. Recimo, famozni 27. mart
1941. godine, svima poznata parola: “bolje
rat nego pakt’, “bolje grob nego rob’, sto je
sve skupa i okonc¢ano ratom, te grobovima
preko milion Zrtava. Ipak, ono $to se desavalo
6.1 7. marta 2014. godine, puno je viSe pod-
sjecalo na 5. 1 6. april 1992. godine i pokusaj
“gradanskog” puca, odnosno rusenja repu-
blicke vlasti Bosne i Hercegovine, jedine koja
je tada bila u stanju organizirati odbranu od
velikosrpskog agresora. Zaslijepljeni igno-
rancijom, mnogi su i tada bili uvjereni da
¢ine pravu stvar, da ¢ine neko dobro za ovu
zemlju, da donose spas — a zapravo su i toj
zemlji, i samima sebi stavljali om¢u oko vra-
tal Americki je filozof George Santayana svo-
jevremeno zapisao: oni koji ne pamte proslost
osudeni su da ju ponavljaju; ove Cesto citira-
ne rijec¢i ne mogu naci bolju potvrdu nego li
kod nas. Ignorantske zablude medu dijelom
stanovni$tva ove nase zemlje, ta¢nije medu
pripadnicima jednog od njezina tri konstitu-
tivna naroda — tog su se 6. i 7. februara zaista
u dobroj mjeri ponavljale.

Bosanskohercegovacki ili bosnjacki
protesti?

Visoka stopa nezaposlenosti, sve vece siro-
mastvo, nizak Zivotni standard, odsustvo
pravne drzave, korupcija na svim nivoima,
ve¢ poslovi¢na nesposobnost pripadnika tzv.
politickih elita i njihova nevjerovatna aro-
gancija i nedostatak osjecaja socijalne soli-
darnosti... — sve to zaista ¢ini sumornu sliku
nase svakodnevnice i zajednicko je, u manjoj
ili ve¢oj mjeri, za cjelokupan prostor Bosne i
Hercegovine. Upadljivo je, medutim, da je do
eksplozije nezadovoljstva, koja se ispoljila u
potpuno rusilackoj formi i faktickom udaru
na same temelje i simbole drzave, doslo samo
u jednom dijelu Bosne i Hercegovine - u gra-
dovima i sredinama u kojima dominantno
zivi bosnjacko stanovni$tvo. Niti u jednom
gradu Federacije BiH u kojem su Hrvati u
vecini nije bilo nikakvih spomena vrijednih
protestnih skupova, a pogotovu ne nasilnih
demonstracija. Sli¢nih okupljanja naroda nije
bilo ni u entitetu Republika Srpska, gdje je
socioekonomska slika (ako je, recimo, suditi
po visini prosjecne penzije) cak i gora nego
u Federaciji. Dok su Tuzlu, Sarajevo, Zenicu,
Biha¢, Mostar (tj. jedan njegov dio), kao i jo$
neke manje gradove potresali protesti, de-
monstracije, nemiri, pa i paljevina drzavnih
institucija - NIKOME u drugim dijelovima
Bosne i Hercegovine, tacnije u sredinama u
kojima dominantnu veéinu ¢ine druga dva
konstitutivna naroda, o¢ito nije padalo ni na
pamet da izade na ulice.

Ve¢ ova ¢injenica pokazuje koliko su ne-
opravdane i neutemeljene kvalifikacije na-
vedenih dogadaja kao nekakvog toboZznjeg
“bosanskog proljeca” ili “socijalnog bunta
gradana Bosne i Hercegovine”, kako se to
¢esto, mozda i naj¢e$¢e moze Cuti u naSem
javnom prostoru. Naprotiv, ako su ove de-
monstracije i§ta pokazale, pokazale su da po-
jam “gradani Bosne i Hercegovine’, u smislu
postojanja osjecaja povezanosti i zajedniStva
na bazi pripadnosti zajednickoj nam drzavi,
pa makar kada su u pitanju ona najosnovnija

gradanska i ljudska prava - nije nista drugo
do obi¢na ubleha kojom se zanose naivni ili
“naivni” u dominantno bo$njackoj sredini,
oni koji nikako ne Zele pogledati istini u oci
i priznati ¢injenicu da jedinstveno bosan-
skohercegovacko drustvo danas ne postoji.
Naprotiv, ono je danas duboko podijeljeno i
pocijepano, i zapravo se sastoji iz tri zasebna
i posebna drustva: srpskog, hrvatskog i bos-
njackog.

Zbog svega toga, notorna je ¢injenica da
su nasilne demonstracije i nemiri, koji su
potresli dijelove Bosne i Hercegovine, da se
tako izrazimo, jedna bosnjacka stvar, te ju va-
lja i sagledati u kontekstu bosnjackog drustva
i bo$njacke svakodnevnice, odnosno stanja u
kome se Bosnjaci kao jedan od tri konstitu-
tivna i jednakopravna naroda u Bosni i Her-
cegovini nalaze.

...bosnjacki, ali anacionalni

Same demonstracije, medutim, nisu imale
specificno etni¢ko/nacionalno obiljezje, u
smislu nekakvog insistiranja na bo$njastvu:
naprotiv, demonstranti su najve¢im dijelom
isticali anacionalne i unitaristicke poruke -
tipa: “Danas su ovdje i »Muslimani« i Srbi i
Hrvati, danas nema podjela’, “Mi smo za je-
dinstvenu Bosnu bez entiteta i nacija’, “Stop
nacionalnim podjelama’, “Nacionalizam ubi-
ja” isli¢no. Mnogi od njih su sa Zarom isticali
kako u demonstracijama i “revoluciji’, tobo-
ze, ucestvuju i Srbi i Hrvati, kako su svi oni
“jedinstveni” i sli¢cno. U demonstracijama za-
ista jesu ucestvovali pojedini gradani srpske
i hrvatske nacionalnosti, ali je njihov udio
sveden na one koji Zive ili borave u veéinski
bosnjackim sredinama i fakticki je izrazen u
promilima, koji realno ne znace gotovo nista.

Ipak, ovakve su poruke vie nego simp-
tomati¢ne. Anacionalni i kvazigradanski uni-
tarizam jedno je od obiljezja ovih desavanja,
ali i jedan od simptoma bolesti savremenog
bosnjackog drustva, u kome jedan znacajan
broj ljudi, bez razvijene i probudene svijesti

o etnickoj, odnosno nacionalnoj pripadno-
sti — svoju otudenost i krizu identiteta zeli
nadomjestiti iluzijom o “gradanskoj” drzavi
i toboznjem jedinstvu “svih gradana” Zbog
svega toga, percepcija ovog dijela populacije
je potpuno iskrivljena i oni jednostavno ne
shvacaju, ne mogu shvatiti ili ne zele shvatiti
da tri konstitutivna naroda, odnosno tri naci-
je u Bosni i Hercegovini nisu posljedica nika-
kvih toboznjih savremenih “nacionalizama’,
“etnonacionalizama” ili “nacionalnih podje-
la”, nego su rezultat specifi¢nog historijskog
razvoja Bosne i Hercegovine i imaju svoje
puno povijesno utemeljenje - a na stranu to
§to su naprosto nasa drustvena realnost!

Moderna drzavnost Bosne i Hercegovine
zasnovana je na principu konstitutivnosti tri
ravnopravna i jednakopravna naroda i ta ¢i-
njenica je definirana ne u Daytonu, nego jo$
na prvom zasjedanju ZAVNOBiH-a, onog
istog datuma koji se i danas, u bosnjackim
sredinama Bosne i Hercegovine, slavi kao
Dan drzavnosti!

U masi demonstranata vidjele su se i sli-
ke Josipa Broza Tita - istog onog Tita koji je
bio glava Narodnooslobodilackog pokreta
i koji je stajao i iza samog ZAVNOBiH-a.
Cinjenica da je Bosna i Hercegovina drza-
va tri ravnopravna naroda, Bo$njaka, Srba i
Hrvata, te da je etnokratski princip vlasti u
njoj primaran, iznad gradanskog - vezana je
upravo za Tita. Sta god mislili o tom ovje-
ku, njemu je, kao istinski velikom drzavniku,
bilo potpuno jasno da u nacionalno izmije-
$anoj zemlji poput Bosne i Hercegovine tzv.
gradanski princip vlasti nije mogu¢, naprosto
zbog ¢injenice $to bi najbrojniji narod, kori-
ste¢i svoju brojnost, nametao izraz svoje volje
drugim narodima. Upravo zato, u temeljnim
dokumentima ZAVNOBiH-a nije naglaseno
da je Bosna i Hercegovina “bosanska’, nego
da ona nije “ni srpska, ni hrvatska, ni musli-
manska” (tj. bosnjacka), ve¢ da je i “i srpska,
i hrvatska, i muslimanska” (tj. bo$njacka),
dakle da pripada svakome od ova tri naroda.
Tu jasno prepoznajemo ono §to se danas na-

ziva konstitutivno$c¢u naroda, odnosno onu
bosanskohercegovacku nacionalnu trojedin-
stvenost, na kome Bosna i Hercegovina kao
drzava jedino i moze opstati. Josipu Brozu
Titu i njegovim saradnicima je to bilo jasno,
i to u vrijeme (mozda nije suvi$no ni ovo
spomenuti) kada su veéinski narod u Bosni
i Hercegovini ¢inili Srbi, isti oni Srbi koji su,
spletom povijesnih okolnosti, prve dvije go-
dine rata bili i najbrojniji narod u redovima
Titovih partizana!

Pa ipak, u masi demonstranata, pored
slika Josipa Broza Tita, uocavala se i parola:
“JEDNA DRZAVA, JEDAN NAROD, JE-
DAN PREDSJEDNIK!”. Skoro pa doslovan
prijevod one zloglasne nacisticke: “Ein Reich,
ein Volk, ein Fiihrer!”. Tito se, nema sumnje,
u grobu okretao!

Uz takve stvari, kako da toj masi bude
jasna sama narav savremene Bosne i Herce-
govine i njenog ustavnog uredenja, kako da
joj bude jasno da entiteti i kantoni (¢ije su
ukidanje trazili) nisu posljedica necijeg hira,
nego rezultat kompromisa kojima su okon-
¢ani krvavi sukobi, ratovi i stradanja, kako
da toj masi bude jasno da zahtjevi o ukidanju
entiteta ili kantona u ovakvoj Bosni i Her-
cegovini i stanju u kome Zivimo ne samo da
nemaju nikakvog utemeljenja niti $anse da
budu ostvareni, nego samo potpaljuju i pot-
piruju medunacionalno nepovjerenje i ruse
svaku Sansu za nekakvo jedinstvo kojem se
navodno tezi — a da se i ne govori o mogu¢-
nosti izbijanja novih sukobal!

Bosnjaci - populacija bez nacionalne,
demokratske i gradanske svijesti

Ovakvo katastrofalno nerazumijevanje vla-
stitog okruzenja i samog drzavnog uredenja
u kome zive kod znacajnog je dijela bosnjac-
kog naroda praceno i potpunim odsustvom
gradanske i demokratske svijesti, a upravo
je to jedan od razloga da se nasa populaci-
ja, u ambijentu katastrofalno teske socioe-
konomske situacije, nade u stanju potpunog

beznada i besperspektivnosti. Izgubivsi vjeru
u norme demokratskog Zzivota, uvjerenje je
velikog broja ljudi da se normalnim, demo-
kratskim putem, odnosno izborima stanje
ne moze promijeniti, jer “svi su oni isti”, “svi
su lopovi’, “za koga god glasamo, bice isto”
Zbog svega toga, akumulirani bijes i frustra-
cije u dijelu bo$njackog naroda ispoljene su
u nasilju i anarhiji, koji nisu bili usmjereni
samo protiv vladajuce politicke garniture,
nego i protiv institucija drzave i samoga si-
stema!

“Okida¢” za to je, istina, bilo arogantno,
umisljeno i ignorantsko ponasanje nase po-
liticke (pseudo)elite, koja, pored ve¢ poslo-
vi¢ne nesposobnosti, nije pokazivala skoro
nimalo sluha za socijalno stanje vecine gra-
dana, nego je, Stavise, bezo¢no trosila sred-
stva poreskih obveznika, kroz bezobrazno vi-
soke place, bezbrojne dodatke i izdatke, kroz
veliku rastro$nost...

No, oni koji su ustali protiv te “politicke
elite”, zaboravljali su zapravo Cinjenicu da su
upravo oni ti koji su tu “elitu” izabrali i koji joj
svo vrijeme daju legitimitet svojim izlascima
(ili neizlascima) na izbore, svojim glasanjem
(ili neglasanjem). Prauzrok svih problema je
u samom narodu, jer ne zivimo vise ni u ap-
solutistickim monarhijama ni pod kolonijal-
nom upravom, ni pod totalitarnim i autori-
tarnim komunisti¢kim rezimom, pa da neki
Bogom dani vladar ili politicka avangarda,
olicena u svemocnoj Partiji, upravlja svojim
podanicima. Naprotiv, u ovom se vremenu i
demokratskom sistemu ocekuje da gradani
sami kreiraju i oblikuju ambijent u kojem
Zive, odnosno preko svojih izabranih politi¢-
kih predstavnika kojima daju povjerenje na
izborima. Nasoj populaciji to, o¢igledno, nije
uopce jasno.

No, treba naglasiti da demokratskoj i gra-
danskoj osvijestenosti prethodi nacionalna
osvijeStenost, a mislim da nema nikakve svr-
he u negiranju jedne bolne ¢injenice: proces
nacionalnog osvjestavanja i profiliranja Bos-
njaka jos$ uvijek nije zavrsen. Jedna od temelj-

nih razlika izmedu nacije, kao drustvenog
fenomena moderne epohe, i naroda, etnicke
grupe i drugih, niZzih oblika etnickih kolek-
tivnih identiteta — jeste u ¢injenici da nacije
karakterizira i zajednicka politicka svijest, od-
nosno svijest da su pripadnici te grupe nosioci
vlastitog suvereniteta, te da su sami sposobni
rjeSavati svoje probleme, putem demokrat-
skih institucija i prakse. Kod Bo$njaka toga
ocigledno nema, barem ne u dovoljnoj mjeri,
i to je na$ historijski usud. Velik broj Bosnja-
ka bi i danas radije bio u statusu podanika
nekoga “ko ¢e uvesti red’, nekog “pravednog
diktatora” (pojam koji je, inace, proturje¢an
sam po sebi) — nego li da se sami probude i
pokusaju nesto sami udiniti za sebe.

Zbog svega toga, medu Bosnjacima je
posebno jak titoisticki sentiment i Zal za raz-
dobljem bivse Jugoslavije — makar kroz veéi
dio tog razdoblja Bosnjaci bili i (s)ustavno
diskriminirani - i zbog svega toga medu
masom demonstranata komunisti¢ka ikono-
grafija, od Titovih slika, preko zastave Save-
za komunista i pijacnih majica sa likom Che
Guevare, pa sve do za podlanicu $iroke cr-
vene petokrake na kapi jednog od tuzlanskih
voda protesta (inaCe ranijeg neuspje$nog
kandidata sa liste jedne bo$njacke ultranaci-
onalisticke stranke).

Bjezanje u proslost, zbog vlastite nespo-
sobnosti da se suo¢imo sa problemima sa-
dasnjosti, Bosnjake prati kroz historiju: iza
1878. mnogi su kukali: “jah, pusto tursko!”,
njihovi sinovi i unuci su 1918. uzdisali “ode
Svabo, ode babo!”, u vrijeme prisilnog otku-
pa i Golog Otoka mnogi su potajno zalili i
za kraljom Petrom, a danas je, eto, popularno
zaliti za Titom, ocekujuci da se on kao Mesija
vrati.

Pitanje odgovornosti

Sve ovo $to smo kazali moglo bi se objasniti
specificnim historijskim okolnostima kroz
koje su Bos$njaci prolazili i u kojima su se
oblikovali, naime kroz pola stoljeca totali-

tarizma koji je ostavio znacajnog traga. No,
ono §to posebno zabrinjava, jeste da sve ovo
prethodno receno u najvecoj mjeri nije izra-
zeno kod starijih ljudi, oni koji su odrastali u
vremenu bivse Jugoslavije, nego kod mladih,
rodenih poslije 1990. godine, mladih u dobi
od nekih 15 do 25 godina, koji su ¢inili udar-
nu pesnicu rusilackog gnjeva “nezadovoljnih
gradana”. Upravo mladi su bili ti koji su uda-
rili ne samo na drZzavne institucije, ne samo
na imovinu gradana, nego i na same simbole
ove drzave, zapalivsi zgradu Predsjednistva,
zapalivsi Arhiv Bosne i Hercegovine, skinuv-
$i1 spalivsi ¢ak i drzavnu zastavu!

Ova ¢injenica je duboko zabrinjavajuca i
predstavlja mozda i najtezi simptom bolesti
bosnjackog drustva. Cesto ponavljana i ve¢
sasvim otrcana izreka glasi da su mladi bu-
duénost i uzdanica svakog drustva. Ako je po
svemu ovome suditi, budu¢nost bosnjackog
drustva je sasvim neizvjesna. Populacija mla-
dih je obi¢no, u svakom drustvu, onaj pro-
gresivni vitalni dio, koji cjelokupno drustvo
usmjerava ka novim vrijednostima. U ve¢in-
ski bosnjackom dijelu Bosne i Hercegovine,
mladi su ocito bez ikakve vizije, ideje i per-
spektive.

Nuzno se postavlja pitanje — ko je odgo-
voran za takvo stanje?

Odgovornost pada na drustvo u cjeli-
ni, ali najve¢im dijelom na na$ obrazovni
sistem i one koji su ga kreirali, oblikovali i
sprovodili. Odgovornost politickih elita je u
svemu tome posebno izrazena: 7. februara
uvece, dva nasa najistaknutija lidera, Zlatko
Lagumdzija i Bakir Izetbegovi¢, lamentirali
su nad “rusenjem drzave” i paljenjem zastave
Bosne i Hercegovine, odnosno paljevinom
Predsjedni$tva “kao simbola odbrane” nase
zemlje. Jesu li oni uopce svjesni da je, reci-
mo, period 1992.-1995. bukvalno “protjeran”
iz nastavnih programa za historiju, te da je
u nastavnim planovima i sama historija vi-
Sestruko “kresana” u pogledu broja ¢asova?
Sve to ucinjeno je “zaslugom” vlada i mini-
starstava u kojima su sjedili predstavnici

njihovih stranaka. Jo$ jedno pitanje koje im
se moglo postaviti jeste: kako da ta djeca,
ta omladina, koja je molotovljevim kokte-
lima napala Predsjedni$tvo i zapalila naci-
onalni arhiv, moze znati i$ta o patriotizmu,
kada institucije kulture — one koje trebaju
da medu omladinom promoviraju pozitivne
vrijednosti patriotizma i osjecaja privrzenosti
drzavi u kojoj Zive - ve¢ godinama grcaju na
rubu egzistencije?

Ali, nepravedno je za cjelokupno stanje
teretiti samo politicke predstavnike - na$
obrazovni sektor je u cjelini naslijeden iz biv-
$eg, totalitarnog sistema, dodatno osakacen
u ratu i na kraju je, sa svim svojim naslije-
denim mahanama, u pravno neuredenom
sistemu krenuo u “reforme’, poput famozne
Bolonje u visokom obrazovanju, koja je do-
datno unazadila ionako lo§ sistem, srozavsi
ga ispod svakog nivoa. Postavlja se pitanje —
$ta su ti mladi mogli nauciti na svojim fakul-
tetima, kada su medu glavnim “prodavacima
magle” u naSem drustvu upravo ljudi sa uni-
verzitetskih katedri, na kojima inace caruju
mediokritetstvo, mitomanija i korupcija. Sta
se moze ocekivati da znaju o demokraciji,
kada u nasim srednjim $kolama “Osnove
demokracije” i sli¢ne predmete predaju bivsi
profesori marksizma, koji su ranije i sami od-
gajani i mlade su narastaje odgajali u svemu
onome $§to je susta suprotnost liberalnoj de-
mokraciji i pluralizmu, kao osnovnim naceli-
ma savremenog civiliziranog svijeta.

Sjajnu “dijagnozu” i presjek bo$njackog
drustva danas (u kontekstu demonstracija i
pojava koje su ih pratile, ali i pitanja odgo-
vornosti za sve to) dao je dr. Zlatko Hasanbe-
govi¢, historicar, stru¢ni saradnik u Institutu
za drustvena istrazivanja “Dr. Ivo Pilar” u Za-
grebu. Vrijedi citirati dijelove njegovog osvr-
ta, objavljenog u sarajevskom “Oslobodenju”
(od 15.11. 2014.):

»Pred nasim o¢ima odvija se bosnjacki po-
kusaj samoubojstva Bosne i Hercegovine koji
gotovo nitko iz narcisoidne sarajevske kotline
ne zeli vidjeti. Pustimo po strani formalne i

neporecive uzroke i povode buntu, kleptokra-
ciju i nesposobnost bosnjackih politicara. Ovo
nije nikakvo ‘godisnje doba”, “klasna borba”
ili “ustanak obespravljenih”, vec¢ kolaps i slom
bosnjacke politike, drustva i (pseudo) elite
koja dijeli sudbinu zapaljene grade u Arhivu
Bosne i Hercegovine (...).

Stvari su dosle na naplatu. Dva desetlje-
Ca poratnog neshvacanja $to se uistinu i zasto
dogodilo nakon sloma komunizma, sijanje
‘gradanskih” iluzija o restauraciji stanja i
“normalne” drzave kakva nikada nije postoja-
la, olekivanje Cetvrtog zasjedanja Zavnobiha i
uskrsnuca Josipa Broza, koji Ce poraziti “fasi-
ste”, otupjela je bosnjackoj politici instinkt za
stvarnost i razumno drzavnicko djelovanje.
Umjesto oblikovanja odgovorne politicko-na-
cionalne ideje i akcije, baklja bosnjackog naci-
onalizma prepustena je u ruke demagozima i
“HadZzi Lojama” naseg vremena (...).

Umjesto da se prihvati neporeciva ¢injeni-
ca i fatum postojanja tri naroda i tri suprot-
stavljene nacionalne volje, koje treba strpljivo
i uporno uskladivati ako se istinski Zeli DrZa-
va, nojevski se krenulo putem besplodne pseu-
do-gradanske politicko-stranacke pustolovine
koja je bosnjacku politiku dovela u poloZaj
taoca neokomunistickih ribara ljudskih dusa
i manipulatora, novorodenih nacionalnih ide-
ologa - bivsih teoreti¢ara samoupravnog soci-
jalizma, kvaziljevi¢arskih akademskih polu-
inteligenata, medijskih tajkuna, parazitskog i
profitnog “nevladinog” sektora i hohstaplerske
umjetnicke bulumente, ,kavijarske ljevice,
proizasle iz predratne sarajevske crvene bur-
Zoazije.«

Tesko je ovim sjajnim zapazanjima ista
dodati. Ipak, ostaje nam samo da se nadamo
da e ove i ovakve poruke nasi politicki lideri
najozbiljnije shvatiti i kona¢no se probudi-
ti i trgnuti iz dugogodis$nje uljuljkanosti, u
kojima su njihove politicke stranke sve vise
i vie postajale bezidejne interesno-lobistic-
ke grupe i svrha same sebi, kojima je ¢ak i
odgovarala slaba demokratska i gradanska
osvije$tenost naroda, jer lakse je takav narod

politicki mobilizirati, na osnovu nekakvog
imaginarnog osjecaja pripadnosti i simpatija
(nalik na osjecaje koji okuplja navijace poje-
dinih sportskih klubova), nego li na realnom
politickom programu. Njima je odgovaralo
da umjesto gradana imaju podanike, odno-
sno raju — u bukvalnom prijevodu: stado, jer
ovce je puno lakse dovesti na biraliSte nego
osvijeStene gradane, koji traze ozbiljne pro-
grame, konkretne rezultate ili makar jasno
uoblicene ideje.

Medutim, kada se podanici sa svojim po-
danickim mentalitetom jednom pobune, ta
pobuna je uvijek nasilna i desavaju se stvari
kakve su se kod nas desile: nekontrolirani
bijes, razaranje, bezvlade. Ako nista drugo,
politicki lideri bi se trebali najozbiljnije za-
brinuti zbog sljedeceg: ko garantira da u slu-
¢aju moguce reprize dogadaja od 7. februara
(ukoliko se nakon svega ovoga ni$ta ne pro-
mijeni, ni$ta ne poduzme, nikakvi koraci ne
ucine!) - umjesto kantonalnih vlada i Pred-
sjednistva ovaj put nece gorjeti njihova pri-
vatna imovina? Ko garantira da plamen nece
gutati banke, predstavni$tva stranih firmi,
trgovacke centre, mozda ¢ak i privatne firme
i kuce njihovih vlasnika?

Nemojmo smetnuti s uma da isto onako
kao §to politicke elite manipuliraju sa naSom
nacionalno, gradanski i demokratski neosvi-
jeStenom populacijom - isto to ¢ine i razni
drugi manipulatori i huskaci, a nase ih je
drustvo, nazalost, prepuno. Takvi su raspo-
redeni po svim nijansama politickog spektra,
od ekstremne ljevice do primitivnih ultra-
nacionalista i populista — odnosno, kako to
Zlatko Hasanbegovi¢ rece, od “neokomuni-
stickih ribara ljudskih dusa” do “HadZzi Loja
naseg vremena”. Svi oni godinama loboto-
miziraju ovaj nesretni narod raznoraznim
besmislicama, od restauracije Jugoslavije i
socijalizma preko “normalne”, “gradanske”
Bosne i Hercegovine (koja uistinu takva, bez
primjene etnokratskog principa, NIKADA
nije postojala!), pa sve do toboznjeg “ukida-

nja Dejtonskog sporazuma” i “vracanja Usta-
va Republike Bosne i Hercegovine”.

Djelovanje razli¢itih ekstremista i njiho-
vi zahtjevi u normalnim su drustvima danas
obi¢no na drustvenim marginama (i uvijek
pod budnim okom sluzbi kojima je posao da,
izmedu ostalog, paze i na djelovanje takvih).
Ovdje kod nas, prepun ih je javni prostor, a
kako i ne bi kada su rasporedeni na nekim od
najodgovornijih drustvenih pozicija, poput
univerziteta i fakulteta. UZasno losa i teska
socijalna i ekonomska situacija i nemogu¢-
nost nasih politickih predstavnika da nadu
odgovor na te probleme, ¢ine populaciju o
kojoj govorimo dodatno ranjivom i podloz-
nom prema ovakvim manipulacijama. Ljude
dovedene na rub egzistencije je veoma lahko
prevariti i nahugkati.

Krije li se, moZda, i nesto ozbiljnije iza
svega ovoga?

Ima li u svemu ovome i elemenata one poja-
ve koja se u vojnim i sigurnosnim studijama
oznacava pojmom specijalni rat? To je po-
sebno pitanje. Protesti su sami po sebi, nema
sumnje, bili opravdani: socijalno ugrozeni
slojevi jednostavno vi$e nisu mogli trpje-
ti ovakvo stanje i ljudima je doslo do guse.
Znam, ponavljam, na vlastitom primjeru.
Ali, sasvim je ocigledno da su ti protesti od
strane nekoga na dobro organiziran nacin,
povezanim i koordiniranim djelovanjem, bili
zloupotrijebljeni i usmjereni u pravcu koji je
podrazumijevao potpunu destabilizaciju u
dijelovima Bosne i Hercegovine nastanjenim
Bo$njacima, pri ¢emu se udarilo i na same
simbole drzavnosti ove zemlje.

Moja je generacija na fakultetu imala i
predmet Nauka o odbrani, u okviru kojeg
smo, izmedu ostalog, uc¢ili i o pojmu i obli-
cima specijalnog rata (mlade generacije su,
inale, toga uskracene). Ponesto je od toga
ostalo u pamcenju, pa sam, u vrijeme svih
ovih februarskih desavanja, potrazio i preli-
stao par knjiga i radova koji se ozbiljnije bave

navedenom tematikom, pisanih od strane
najvecih eksperata sa tog podrucja koje ima-
mo, a objavljenih godinama prije svih ovih
desavanja. Za ne povjerovati je koliko se sve
ono ¢emu smo svjedocili odvija po tipi¢cnom
obrascu pojave koja se oznacava kao specijal-
ni rat. Za ne povjerovati je koliko se u istupi-
ma onih koji su huskali na takva djela, koja
su ih opravdavali, kao i onih koji su se netom
nakon protesta pokusali da nametnu kao to-
boznji predstavnici gradana (posebno kroz
famozne “plenume”) - prepoznaje onoga $to
se stru¢no oznacava pojmom subverzivno
djelovanje. Sve to je, dakle, ve¢ davno napi-
sano, objasnjeno, na sve to smo ve¢ upozo-
reni... Problem je u nama $to, nazalost, jako
malo ¢itamo.

Poigrajmo se malo i teorija zavjere: kako
to ba$ da strada Arhiv Bosne i Hercegovi-
ne (Sto je i najvea, nenadoknadiva Steta
pocinjena tokom februarskih demonstracija),
koji se, istina, nalazi u zgradi Predsjednistva,
ali na drugoj strani od sluzbenog dijela i ka-
bineta politi¢ara. Kako to da ba$ strada depo
koji, izmedu ostalog, sadrzi i gradu Zajed-
ni¢kog ministarstva finansija — klju¢ni fond
za razdoblje austrougarske uprave u Bosni i
Hercegovini, zatim gradu Zemaljske komisi-
je za utvrdivanje zloc¢ina okupatora i njego-
vih saradnika 1941.-1945., te gradu Doma za
ljudska prava Bosne i Hercegovine. Prvi od
spomenutih fondova sadrzi i gradu koja se
odnosi na 1914. godinu: ovih dana smo svje-
doci brojnih kontroverzi vezanih za tuma-
¢enje dogadaja koji su te godine bili povod
otpocinjanju Prvog svjetskog rata. Drugi od
spomenutih fondova sadrZi, izmedu osta-
log, i brojne podatke, spiskove i iskaze Zrtava
genocidnih zlocina i pokolja cetnika Draze
Mihailovi¢a, a zna se kome odgovara da se
istina o tim ionako slabo istrazenim i do-
brim dijelom pre$ucenim zloc¢inima sakrije.
Da i ne govorimo o 40.000 dosijea Doma za
ljudska prava, buduéi da nam je svima jasno
gdje su se to i u kojim slucajevima najvise
krsila ljudska prava u postdaytonskoj Bosni

i Hercegovini. Sva su ova pitanja na nivou
spekulacija, ali nije ih zgoreg mozda i malo
ozbiljnije razmotriti, barem u istraznom po-
stupku vezanom za paljevinu Predsjednistva
i Arhiva. Ako se ispostavi da je bilo i slu¢ajno,
“u neznanju” - eto, barem da se zna koliku
smo uslugu napravili na§im du$manima, koji
nikada nisu odustali od svojih nakana u po-
gledu Bosne i Hercegovine.

Paljevina Arhiva Bosne i Hercegovine
posebno je tragi¢na ¢injenica, ali je jo$ tra-
gi¢nije §to je stanovit broj ljudi to ¢ak i op-
ravdavao ili na razli¢ite nacine pokusavao
“ublaziti”. Da su u pitanju neobrazovani rad-
nici, izmuceni siromastvom, donekle bi se
to moglo i razumjeti. No, kada takve stavo-
ve iznose osobe koje su priznati umjetnici i
kulturni djelatnici (inace, i predstavnici one
“kavijarske ljevice”, kako to Z. Hasanbegovi¢
duhovito kaza) - onda je to jo$ jedan primjer
nase socijalne patologije. Ako takve osobe ne
znaju da je krovna arhivska ustanova, kakav
je Arhiv Bosne i Hercegovine, za jednu drza-
vu ono §to je licna karta za pojedinca, dakle
svjedocanstvo identiteta i samog postojanja
- kako onda ocekivati da to zna neki huligan
koji je Arhiv zapalio? Ako takve osobe ne
znaju da taman da je samo jedan jedini do-
kument izgorio, a nekamoli ¢itav jedan depo
(i to onaj koji je sadrzavao najvrijedniju gra-
du!) - bila bi to neprocjenjiva, neispravljiva
i nenadoknadiva $teta, kako ocekivati da to
razumiju oni kojima bi takvi umjetnici i jav-
ne li¢nosti trebale biti i nekakav uzor?

Sta i kako dalje?

Posljedice demonstracija u Bosni i Hercego-
vini ¢e se dugo osjecati, ali ¢e svakako proci
malo viSe vremena da bi smo svaku od njih
uodili i realnije sagledali. Kratkoro¢no, nasil-
ne demonstracije su donijele neke promjene
na politicku scenu: iznudene su ostavke po-
jedinih kantonalnih vlada i imenovanje no-
vih, “ekspertnih’, ukinuti su pojedini dodaci
i privilegije (famozni “bijeli hljeb”), a neke su

politicke stranke malo “poostrile disciplinu”
medu svojim predstavnicima i obznanile po-
sebne programe ekonomskih mjera. Koliko
je to sve ozbiljno i iskreno, ostaje da se vidi.

Ipak, postoje i druge, negativne posljedi-
ce ovih protesta, puno ozbiljnije, koje ¢emo
tek osjetiti. Kakav je signal ova zemlja po-
slala stranim investitorima scenama poput
paljevine drzavnog Predsjednistva, svakome
razumnom je jasno. Bosnjacki ¢lan predsjed-
nistva Bakir Izetbegovi¢ u prvim je danima
nakon protesta, dok “revolucionarni zar” jo$
nije bio splasnuo, ismijan u medijima i jav-
nosti jer je upozorio na takvu stvar, makar i
ne odabrao ba$ najbolji primjer. Par mjeseci
kasnije, vidjeli smo da je bio potpuno u pravu
- i to u slucaju daleko jaceg i vaznijeg inve-
stitora od $panjolske “Zare”. Umjesto dostav-
ljanja najavljene ponude za ucesce u projektu
izgradnje Bloka 7 u Termoelektrani Tuzla
(8to je investicija vrijedna blizu 1,5 milijar-
du KM!), japanska je kompanija “Mitsubishi
Hitachi Power Systems” uputila dopis u ko-
jem navodi da zbog politicke situacije u Bosni
i Hercegovini odustaje i povlaci se iz projekta!
Ovakvih primjera ima jo§ mnogo. Autoru je
poznat slu¢aj i jedne gracanicke firme koja
je pretrpjela znacajnu finansijsku Stetu jer
je strani partner iznenada odustao od posla,
ponovo zbog situacije u Bosni i Hercegovini.

Ne zabrinjava ovo nimalo demagoge
koji su iskoristili nezadovoljstvo radnika i
omladine, huskajuéi ih na nasilje, paljevine,
“revoluciju” i preko ¢ijih leda su pokusavali
da ostvare svoje fiks-ideje, od “rusenja kapi-
talizma’, povratka na “ samoupravljanje” ili
uspostave nekog novog socijalizma, “progre-
sivnog komunizma’, antiglobalizma, “Occu-
py Wall Street” utopije i $ta sve ne. Nas, koji
dolazimo iz socijalno ugrozenih slojeva, ite-
kako treba da zabrine.

U vremenu i geopolitickom ambijentu
u kojem Zzivimo, “revolucijama” se nista ne
moze postici, jednako kao ni parolama “Smrt
kapitalizmu!” (kakve su se vidjele na prvo-
majskoj protestnoj Setnji u Tuzli), uza svo

razumijevanje nevolje radnika ¢ije su firme
u tranzicijskom vremenu iz razli¢itih razloga
propale, najcesc¢e zbog kriminala, korupcije i
zloupotreba. No, stvarni problem tu nije u sa-
moj tranziciji (koja je ionako samo polovi¢no
provedena!), kao ni u privatizaciji i promje-
ni vlasni¢kih odnosa, a pogotovu ne u po-
stojanju privatnog vlasni$tva u proizvodnyji,
odnosno kapitalistickom sistemu i trzi$noj
ekonomiji. Problem je u odsustvu institucija
pravne drzave, nedostatku zakona i slabosti
sluzbi za njihovo efikasno provodenje - a sve
su to posljedice slabosti same drzave. Kapi-
talizam kao drustveno-ekonomski sistem,
svakome bi trebalo biti jasno, naprosto nema
nikakvu realnu alternativu - izuzev, mozda,
u Sjevernoj Koreji, Laosu, Vijetnamu i slic¢-
nim oazama “slobode” i “prosperiteta”

Rjesenje nasih problema, dakle, nije u
“revolucijama” niti sijanju iluzija o promjeni
Citavog drustveno-ekonomskog sistema, nego
u korekciji i unaprijedenju postojeceg siste-
ma i otklanjanju svih njegovih nedostataka,
od nepotizma i korupcije na svim nivoima,
kriminala, zloupotreba i nepostivanja zako-
na, losih i nedovoljno jasnih zakonskih rje-
$enja, besplodne i nesposobne birokracije...
Drugim rije¢ima, rjesenje je u jacanju drzave.

Jaka i stabilna drzava, sa snaznim insti-
tucijama koje ¢e osigurati strogo postivanje
zakona, za svakoga od nas treba da bude
prioritet svih prioriteta. To nije stvar neka-
kvog imaginarnog osjecaja patriotizma, nego
sasvim realan i prvorazredan Zivotni interes
svakog obi¢nog gradanina i pojedinca. Fe-
bruarska “revolucija’, medutim, u znacajnoj
mjeri je destabilizirala Bosnu i Hercegovinu,
ugrozivsi ¢ak i njenu opstojnost. Posljedice
te destabilizacije ¢emo jo$ dugo osjecati, i na
politickom, i na ekonomskom planu.

Jaka i stabilna drzava je osnovni predu-
vjet za pogodan ekonomski ambijent i nove
investicije, $to je danas klju¢ svakog razvoja.
Primjeri uspjesne privatizacije, o kojima se u
nasem javnom prostoru (ne)namjerno Suti —
gdje je strani kapital unaprijedio proizvodnju

i poslovanje firmi koje su ranije bile u drus-
tvenom vlasni$tvu (npr. lukavacke tvornice
cementa i sode), kao i primjeri otvaranja
novih proizvodnih pogona i drugih radnih
mjesta, pokazuju da se stvari mogu pokre-
nuti na bolje. Privlacenjem novih investito-
ra i stvaranjem $to pogodnijeg ambijenta za
privredni razvoj stjeCcemo i osnova za nadu
da ¢e vremenom do¢i do pobolj$anja opceg
socioekonomskog stanja, ublazavanja svih
onih teskoca koje nas trenutno muce i rasta
zivotnog standarda. Zbog svega toga, ne smi-
je se vise dozvoliti da stabilnost drzave i na
koji na¢in bude dovedena u pitanje.

U svemu tome ni demokracija ne smije
imati nikakve alternative. “Argument” da se
demokratskim putem, slobodnim i demo-
kratskim izborima toboZe ni$ta ne moze
uciniti niti promijeniti jednostavno ne stoji.
Najprije, svakome treba biti jasno sljedece:
demokratska i gradanska odgovornost ne
znadi samo izlazak na izbore i glasanje (mno-
giiapstiniraju, jer “nema se za koga glasati”),
ne znaci samo aktivno, nego i pasivno glasac-
ko pravo (namece se, stoga, odgovor: ako se
“nema za koga glasati’, zasto se svi koji tako
misle ne udruze i naprave vlastitu listu ili
pak zasto se svaki pojedinac i sam ne oproba
kao kandidat?!); ne znaci da izmedu dvojih
izbora gradanin-bira¢ treba sjediti kod kuce,
kukajudi i psujudi zbog nerada i neispunjenih
obedanja izabrane predstavnike vlasti, one za
koje se opredijelila vecina koja je izasla na iz-
bore.

Demokracija, naprotiv, znac¢i i stalni
gradanski angaZman, koji se ogleda kroz
neprestani kontakt sa tim izabranim pred-
stavnicima vlasti, bilo na organiziran nacin
(posredstvom gradanskih inicijativa, foru-
ma, udruga), bilo individualno (gdje svaki
gradanin kontaktira izabrane predstavnike
svoje izborne jedinice i zahtijeva od njih iz-
vjestaj o radu, zalaganje za odredene zahtjeve
ili polaganje racuna za izvjesne postupke), a
pogotovu tamo gdje gradani imaju zakonom
i ustavom zagarantiranu mogucnost da izra-

ze svoju volju ne samo kroz predstavnicku,
nego kroz izravnu, odnosno participativou
demokraciju, poput javnih rasprava ili zbo-
rova gradana (koji kod nas, nazalost, redov-
no biljeze mizernu posjetu).

Februarski protesti su kao jednu od po-
sljedica izbacili i famozne “PLENUME”

O tzv. plenumima gradana i “plenumo-
kratiji” bi se moglo nasiroko govoriti. Naj-
prije, skupine od nekoliko stotina gradana
(Sarajevo, Tuzla) ili pak nekoliko desetina (u
manjim gradovima) pogresno je, bez ograde,
nazivati plenumima, jednostavno zbog sa-
mog znacenja te rijeci (lat. plenus = sav, ¢i-
tav, cjelokupan; plenarna sjednica ili plenum
nekog tijela = sjednica kojoj prisustvuju svi
¢lanovi), a po pola miliona stanovnika Tu-
zlanskog i Sarajevskog kantona nije isto $to
i par stotina osoba koje se u tim gradovima
okupe i nazivaju “plenumima”. Upadljivo je,
isto tako, da ucesnici tih plenuma i osobe
koje su se nametnule na njihovo celo tvrde
da predstavljaju sve gradane i govore u nji-
hovo ime, iznosedi i artikulirajuéi zahtjeve
gradana prema organima vlasti (i jo$ to ¢ine
ultimativno!), iako pri tome nemaju nikakav
legalitet niti legitimitet, za razliku od iza-
branih predstavnika gradana u op¢inskim
vije¢ima, kantonalnim skupstinama i parla-
mentima na entitetskom i drzavnom nivou,
koji su taj legitimitet stekli na slobodnim i
demokratskim izborima. S druge strane, jo$
je upadljivije da gotovo niko od tih izabranih
predstavnika gradana nije ni pokusao od-
braniti taj svoj legitimitet, iskazuju¢i prema
zahtjevima “plenuma” potpunu servilnost i
poniznost, §to onda navodi na pitanje - nisu
li tvrdnje koje dolaze iz nekih “plenumaskih”
krugova da ti izabrani predstavnici gradana
vi$e ne zasluzuju njihovo povjerenje, barem
djelomicno tacne...

Medu okupljenima na takvim skupovi-
ma, uistinu, ima ljudi iz socijalno ugrozenih
slojeva stanovnistva: obespravljeni radnici,
penzioneri, nezaposlena omladina... Ali zna-
kovito je prisustvo osoba koje su ranije bile

politi¢ki angazirane, kao aktivisti, funkcione-
ri ili kandidati na listama pojedinih politi¢-
kih partija - na kojima nisu uspjeli pridobiti
povjerenje gradana. Jo$ znakovitije je da su se
upravo takvi nametnuli za neformalne pred-
vodnike tih “plenuma”. O¢igledan je njihov
pokusaji da, iskori$tavanjem nezadovoljstva
gradana koji imaju svaki razlog da budu ne-
zadovoljni, “na mala vrata” postanu faktor
odludivanja na politi¢koj sceni, kada ve¢ nisu
uspjeli legalno, na izborima. To je, u konac-
nici, $tetno u prvom redu za one za koje se
takvi toboze zalazu. No, uz navedene, medu
predvodnicima “plenuma” imamo i ¢itav niz
drugih drustvenih parazita, predstavnika in-
telektualne i kulturne pseudoelite ili nevladi-
nog sektora, obi¢no istih onih ublehasa koji
su huskali na “revolucije” i nasilje. Sve to u
znacajnoj mjeri devalvira vrijednost ovakvih
skupova, pa se tako desilo da se isti oni obe-
spravljeni radnici iz Tuzle koji su i pokrenu-
li proteste (i koji su drugog dana, u vrijeme
paljevina i divljanja, dospjeli sasvim u drugi
plan) - javno ograduju od djelovanja “Plenu-
ma gradana i gradanki Tuzlasnkog kantona”.

Na prvi pogled, ¢ini se da su te vrste sku-
pova upravo oblik gradanskog angazmana o
kome sam govorio. Nazalost, iz djelovanja
“plenuma’, pokazalo se da nisu. Mogu u to,
doduse, prerasti, ali samo ukoliko gradani
shvate da “plenumi” nisu, niti smiju da budu
ikakva zamjena za istinska, legalna i legiti-
mna predstavnicka tijela, poput op¢inskih
vijeca, kantonalnih skupstina i paralamenata
na entitetskom i drzavnom nivou. Ukoliko se
“plenumi” shvate kao jedan od vidova okup-
ljanja gradana, koji ¢e vréiti pritisak na te iza-
brane predstavnike vlasti da rade svoj posao
na §to kvalitetniji nac¢in, onda imaju svoje
utemeljenje. No, gradani okupljeni u takvim
neformalnim grupama moraju uvijek imati
na umu da nemaju legitimitet da govore u
ime ikoga drugog izuzev samih sebe, $to ni-
malo ne umanjuje njihovo pravo da “proziva-
ju” vlast i obavezu te iste vlasti da ih saslusa.
Ukoliko imaju kakve druge iluzije - pa, svaki

“plenum” ima puno pravo da se okusa i na
izborima, kroz nezavisnu listu.

Gradani isto tako moraju shvatiti da “ple-
numi” nisu ni jedini ni Bogom dani oblik
okupljanja i upucivanja zahtjeva prema vlasti,
nego da to moze biti bilo koji drugi oblik: od
udruZzenja gradana i tzv. nevladinih organiza-
cija, preko razli¢itih neformalnih inicijativa,
pa sve do pojedina¢nog gradanskog djelova-
nja prema izabranim predstavnicima u vlasti.

Kona¢no, tu su i politi¢ke stranke. Politi-
ka danas nije privilegija nekakve Bogom dane
kaste, nekakve avangarde, nego je na raspola-
ganju svim gradanima. StaviSe, duznost sva-
kog gradanina jeste da se bavi politikom, da
bude zainteresiran za politiku, da prati politi¢-
ka zbivanja i pokuSava, onoliko koliko moze,
na njih utjecati: tamo gdje ima mogucnost —
direktno, gdje nema - putem politickih pred-
stavnika. Jedan od oblika takvog djelovanja
jeste i okupljanje u politickim strankama, bilo
novim, bilo postoje¢im, a zadaca svakog ¢lana
i simpatizera neke stranke jeste da se stalno
zalaze da ta stranka bude bolja, borbom protiv
svih onih koji ideju stranke podreduju li¢cnom
interesu i kvare njen imidz.

Sta ovo sve zapravo znali? Mijenjanje
samog naroda? — Da, upravo to. Mozda
to u ovom trenutku djeluje utopisticki, ali
drugog rjesenja nema. Aktuelni politicki
predstavnici sa kojima velik dio naSeg naroda
nije zadovoljan zapravo su odraz nas samih -
mi smo ti koji smo ih birali i odgovornost za
ovakvo stanje u kome se nalazimo na nama
je svima. “Bog nele izmijeniti stanje jednog
naroda sve dok taj narod ne izmijeni samoga
sebe” (Kuran, XIII:11). Izlaz iz svega ovoga
mozemo naéi samo onda kada svi kolek-
tivno, kao zajednica, kao drustvo, budemo
demokratski, nacionalno, drzavotvorno i
gradanski osvijeSteni, a to osvjeStavanje se
postize dugotrajnim obrazovanjem, prosvje-
¢ivanjem, ucenjem, Citanjem i istinskim gra-
danskim angazmanom.

Drugog puta nema, izuzev onog koji vodi
u potpunu propast.



